
ЧӐВАШ РЕСПУБЛИКИН
САККУНӖ

ЧӐВАШ РЕСПУБЛИКИН 
"МУНИЦИПАЛИТЕТ ДОЛЖНОҪНЕ, ВЫРӐНТИ 
АДМИНИСТРАЦИ ПУҪЛӐХӖН ДОЛЖНОҪНЕ 
КОНТРАКТПА ЙЫШӐНМА ШУТЛАКАН ГРАЖДАНСЕМ ТАТА ҪАВ ДОЛЖНОҪСЕНЕ ЙЫШӐНАКАН ҪЫНСЕМ КОРРУПЦИЕ ХИРӖҪЛЕ САККУНСЕНЕ ПУРНӐҪЛАС ӖҪРИ УЙРӐМ ЫЙТУСЕМ ҪИНЧЕН" САККУННЕ УЛШӐНУСЕМ КӖРТЕССИ ҪИНЧЕН

Чӑваш Республикин Патшалӑх Канашӗ
2023 ҫулхи пуш уйӑхӗн 23-мӗшӗнче
йышӑннӑ

1 статья
Чӑваш Республикин "Муниципалитет должноҫне, вырӑнти администраци пуҫлӑхӗн должноҫне контрактпа йышӑнма шутлакан граждансем тата ҫав должноҫсене йышӑнакан ҫынсем коррупцие хирӗҫле саккунсене пурнӑҫлас ӗҫри уйрӑм ыйтусем ҫинчен" 2017 ҫулхи ҫурла уйӑхӗн 29-мӗшӗнчи 46 №-лӗ саккунне (Чӑваш Республикин Саккунӗсен пуххи, 2017, 9 №; "Республика" хаҫат, 2019, ҫӗртме уйӑхӗн 5-мӗшӗ, чӳк уйӑхӗн 27-мӗшӗ; 2020, ҫӗртме уйӑхӗн 17-мӗшӗ, раштав уйӑхӗн 17-мӗшӗ; 2021, утӑ уйӑхӗн 1-мӗшӗ; 2022, ҫу уйӑхӗн 5-мӗшӗ, юпа уйӑхӗн 5-мӗшӗ, раштав уйӑхӗн 28-мӗшӗ) ҫакӑн пек улшӑнусем кӗртес:
1) 2 статьяра:
а) 11-мӗш пай хӑйӗн вӑйне ҫухатнӑ тесе йышӑнас;
ӑ) 2-мӗш пайӑн виҫҫӗмӗш абзацне "муниципалитет должноҫне," сӑмахсем хыҫҫӑн "ҫак статьян 22-мӗш пайӗнче кӑтартнӑ ҫынсемсӗр пуҫне," сӑмахсем хушса хурас;
б) ҫакӑн пек ҫырса 22-мӗш пай хушса хурас:
"22. Муниципаллӑ пӗрлӗхӗн представительлӗ органӗн депутачӗн муниципаллӑ должноҫне йышӑнакан тата хӑйӗн полномочийӗсене яланхи мар йӗркепе пурнӑҫлакан ҫын Федерацин "Коррупципе кӗрешесси ҫинчен" 2008 ҫулхи раштав уйӑхӗн 25-мӗшӗнчи 273-ФЗ №-лӗ саккунӗн 121 статйин 42-мӗш пайӗпе килӗшӳллӗн хӑйӗн тупӑшӗсем, тӑкакӗсем, пурлӑхӗ тата пурлӑх евӗр обязательствисем ҫинчен калакан сведенисене, ҫавӑн пекех хӑйӗн арӑмӗн (упӑшкин) тата ҫул ҫитмен ачисен тупӑшӗсем, тӑкакӗсем, пурлӑхӗ тата пурлӑх евӗр обязательствисем ҫинчен калакан сведенисене тӑратать:
депутата суйланӑ кунран, ӑна депутатӑн йышӑнман мандатне панӑ кунран пуҫласа тӑватӑ уйӑх хушшинче;
отчетлӑ ҫул хыҫҫӑнхи ҫулталӑкӑн ака уйӑхӗн 30-мӗшӗнчен кая юлмасӑр, ҫак статьян 5-мӗш пайӗпе пӑхса хӑварнӑ килӗшӳсене тупӑшсем, тӑкаксем, пурлӑх тата пурлӑх евӗр обязательствӑсем ҫинчен калакан сведенисене тӑратмалли ҫул умӗнхи календарлӑ ҫулта (кӑрлач уйӑхӗн 1-мӗшӗнчен пуҫласа раштав уйӑхӗн 31-мӗшӗччен) (малалла – отчетлӑ тапхӑр) тунӑ чухне. Енчен те отчетлӑ тапхӑрта ҫавнашкал килӗшӳсене туман пулсан, ҫав ҫын ҫакӑн ҫинчен пӗлтернине (малалла – пӗлтерни) отчетлӑ ҫул хыҫҫӑнхи ҫулӑн ака уйӑ-хӗн 30-мӗшӗнчен кая юлмасӑр Чӑваш Республикин Пуҫлӑхне Чӑваш Республикин Пуҫлӑхӗн указӗпе ҫирӗплетнӗ формӑпа ярса парать.";
в) ҫакӑн пек ҫырса 42-мӗш пай хушса хурас:
"42. Муниципаллӑ пӗрлӗхӗн представительлӗ органӗн депутачӗн муниципаллӑ должноҫне йышӑнакан тата хӑйӗн полномочийӗсене яланхи мар йӗркепе пурнӑҫлакан ҫын ҫак статьян 22-мӗш пайӗн иккӗмӗш абзацӗпе пӑхса хӑварнӑ тӗслӗхсенче ҫаксене тӑратать:
хӑйне депутата суйланӑ, ӑна депутатӑн йышӑнман мандатне панӑ ҫул умӗнхи ҫулталӑк хушшинче мӗнпур ҫӑл куҫсенчен (ӗҫ укҫине, укҫан тӳленине, унчченхи ӗҫ вырӑнӗнчи е суйлавлӑ должноҫа йышӑннӑ вырӑнти ту-пӑшсене, пенсие, пособисене, ытти тӳлеве кӗртсе) илнӗ хӑйӗн тупӑшӗсем ҫинчен калакан сведенисене, хӑйне депутата суйланӑ, ӑна депутатӑн йышӑнман мандатне панӑ уйӑх умӗнхи уйӑхӑн 1-мӗшӗ тӗлне харпӑрлӑх правипе тытса тӑракан хӑйӗн пурлӑхӗ тата пурлӑх евӗр обязательствисем ҫинчен ка-лакан сведенисене;
хӑйне депутата суйланӑ, ӑна депутатӑн йышӑнман мандатне панӑ ҫул умӗнхи ҫулталӑк хушшинче арӑмӗ (упӑшки) тата ҫул ҫитмен ачисем мӗнпур ҫӑл куҫсенчен (ӗҫ укҫине, пенсие, пособисене, ытти тӳлеве кӗртсе) илнӗ тупӑшсем ҫинчен калакан сведенисене, ҫавӑн пекех хӑйне депутата суйланӑ, ӑна депутатӑн йышӑнман мандатне панӑ уйӑх умӗнхи уйӑхӑн 1-мӗшӗ тӗлне вӗсен харпӑрлӑх правипе тытса тӑракан пурлӑхӗ тата пурлӑх евӗр обязательствисем ҫинчен калакан сведенисене.
Ҫак статьян 22-мӗш пайӗн виҫҫӗмӗш абзацӗпе пӑхса хӑварнӑ тӗслӗхсенче муниципаллӑ пӗрлӗхӗн представительлӗ органӗн депутачӗн муниципаллӑ должноҫне йышӑнакан тата хӑйӗн полномочийӗсене яланхи мар йӗркепе пурнӑҫлакан ҫын ҫак статьян 4-мӗш пайӗнче кӑтартнӑ хӑйӗн тупӑшӗсем, пурлӑхӗ тата пурлӑх евӗр обязательствисем ҫинчен калакан сведенисене тӑратать.";
г) 6-мӗш пайра:
виҫҫӗмӗш абзаца "муниципалитет должноҫне," сӑмахсем хыҫҫӑн "ҫак статьян 22-мӗш пайӗнче кӑтартнӑ ҫынсемсӗр пуҫне," сӑмахсем хушса хурас;
ҫакӑн пек ҫырса абзац хушса хурас:
"муниципаллӑ пӗрлӗхӗн представительлӗ органӗн депутачӗн муниципаллӑ должноҫне йышӑнакан тата хӑйӗн полномочийӗсене яланхи мар йӗркепе пурнӑҫлакан ҫынсем – полномочиллӗ органа ҫак статьян 22-мӗш пайӗпе палӑртнӑ вӑхӑт вӗҫленнӗ кун хыҫҫӑн пӗр уйӑх хушшинче.";
2) ҫакӑн пек ҫырса 22 статья хушса хурас:
"22 статья 
1. Муниципаллӑ должноҫа, вырӑнти администраци пуҫлӑхӗн должноҫне контрактпа йышӑнакан ҫынсем хӑйсем тивӗҫлӗ должноҫсем йышӑнакан вырӑнти хӑй тытӑмлӑх органӗсене хӑйсен тупӑшӗсем, тӑкакӗсем, пурлӑхӗ тата пурлӑх евӗр обязательствисем ҫинчен калакан сведенисене, ҫавӑн пекех хӑйсен арӑмӗсен (упӑшкисен) тата ҫул ҫитмен ачисен тупӑшӗсем, тӑкакӗсем, пурлӑхӗ тата пурлӑх евӗр обязательствисем ҫинчен калакан сведенисене муниципаллӑ право акчӗсемпе палӑртакан йӗркепе вырӑнти хӑй тытӑмлӑх органӗсен "Интернет" информаципе телекоммуникаци сетӗнчи официаллӑ сайчӗсенче вырнаҫтарма тата (е) массӑллӑ информаци хатӗрӗсене пичетлесе кӑларма тӑратаҫҫӗ.
Ҫак пайӑн пӗрремӗш абзацӗн положенийӗсем муниципаллӑ пӗрлӗхӗн представительлӗ органӗн депутачӗн муниципаллӑ должноҫне йышӑнакан ҫынсене пырса тивмеҫҫӗ.
2. Полномочиллӗ орган муниципаллӑ пӗрлӗхӗн представительлӗ 
органӗн депутачӗн муниципаллӑ должноҫне йышӑнакан ҫынсем хӑйсен тупӑшӗсем, тӑкакӗсем, пурлӑхӗ тата пурлӑх евӗр обязательствисем ҫинчен калакан сведенисене тӑратмалли тивӗҫӗсене пурнӑҫлани (кирлӗ пек пурнӑҫламанни) ҫинчен калакан пӗтӗмлетӳ информацине (ҫавнашкал информацире тивӗҫлӗ сӑпата ыттисенчен уйӑрса илме май паракан персоналлӑ даннӑйсене тата тивӗҫлӗ сӑпат тытса тӑракан пурлӑха пайӑррӑн палӑртакан даннӑйсене кӑтартмасӑр) вырӑнти хӑй тытӑмлӑхӑн тивӗҫлӗ органӗсене ҫак Саккунӑн 1 статйин 22-мӗш пайӗпе палӑртнӑ вӑхӑт иртнӗ кунран пуҫласа ҫичӗ ӗҫ кунӗ хушшинче ярса парать.
3. Вырӑнти хӑй тытӑмлӑх органӗсем ҫак статьян 2-мӗш пайӗпе пӑхса хӑварнӑ информацие илнӗ кунран пуҫласа ҫичӗ ӗҫ кунӗ хушшинче ӑна "Интернет" информаципе телекоммуникаци сетӗнчи хӑйсен официаллӑ сайтне вырнаҫтараҫҫӗ.".

2 статья
Ҫак Саккун ӑна официаллӑ йӗркепе пичетлесе кӑларнӑ кунран пуҫласа вӑя кӗрет.

	Чӑваш Республикин
Пуҫлӑхӗ
	
О. Николаев

